Татар гомуми белем бирү оешмаларында укучылар өчен
татар әдәбиятыннан олимпиада сораулары җаваплары
(мәктәп туры, 2018-2019 уку елы) 7 нче сыйныф

 
                                                                                 Максималь балл – 30

I. Теоретик биремнәр (7 балл).

1. Дастаннар эчтәлеге ягыннан нинди өч төркемгә бүленә? Санап чыгыгыз (3 балл). (Алыплар турында дастаннар; Мәхәббәт дастаннары; Тарихи дастаннар)

2. Түбәндә аталган әсәрләрнең кайсылары дастан жанрына карый (4 балл): 
А) “Җик Мәргән”; 
Б) “Алтынчәч” 
В) “Таһир-Зөһрә”
Г) “Зыятүләк һәм Сусылу”
Д) “Идегәй” 

II. Әдәби әсәргә кагылышлы биремнәр (20 балл).
1. Г.Тукайның лирик героена бәя бирегез. Аңа нинди сыйфатлар хас? Ул сыйфатлар сез укыган кайсы шигырьләрдә чагылыш таба? (10 балл) (Ул горур, үз милләтен ихластан ярата, аның язмышы өчен борчыла, җәмгыятьтәге хәлләр өчен борчыла һ.б.)

2. Г.Тукай “Шагыйрь” шигырендә “Күкрәгемдә минем шигырь утым саумы?! / Күтәрәм мин карт булсам да, авыр тауны...” дип яза. Бу шигырь юллары аша ул укучыга ни дип әйтергә тели? (10 балл) (Шигырь уты сау булган шагыйрь теләсә нинди авырлыкны да үз җилкәсендә күтәрә ала, милләтенең язмышы өчен шагыйрь үзен җаваплы дип саный, тормыш авырлыклары аны сыгылдыра-сындыра алмавын күрсәтә һ.б.) 

III. Иҗади эш (3 балл). 

Үзегез белгән 3 татар халык мәкален искә төшереп языгыз. (3 балл)
